
"Par devant les notaires gardenottes du roy noke sire en son chastelet de Paris soubzsignez, furent presens en leurs personnes, me Philippes Emanuel de Gondy, comte de Joigny, de l'Oratoire de Jesus, y estant de present en leur maison scize au faulxbourg Sainct-Jacques lieud. Sainct-Magloire, tant en son nom que comme tuteur naturel de me François Paul de Gondy, son filz, abbé comrnandataire des abbayes Nostre Dame de Buzay et Saincte Croix de Quimperlé et hault et puissant seigneur me Pierre de Gondy, lieutenant general pour le roy ez mers de levant et general des galleres de France de present en son hostel sciz en cette ville de Paris rue du Boulloir parroisse Sainct-Eustache, filz aisné dud. seigneur comte de Joigny. Lesquelz seigneurs comte de Joigny et general des galleres esd. noms de leur bon gré, franche et libre volonté ont dit et declaré qu'ayant meurement consideré l'oeuvre des missions dont ledit seigneur comte se seroit rendu fondateur conjoinctement avecq feue haulte et puissante dame, dame Françoise Marguerite de Silly, baronne de Montmirail et autres lieux, son espouze, par contract du XVIIe jour d'avril mil six cens vingt cinq, receu par les notaires soubzsignez, ils cocuidroient qu'il survient cy-après quelque difficulté entre les personnes ecclesiasticques qui s'addonnent et se pourront doresnavant addonner et applicquer ausd. missions, soubz pretexte de certaines clauses non essentielles qui auroient esté incerees aud. contract de fondation par inadvertance ou autrement, mesme au moyen du peu de loisir que lesd. seigneur et dame eurent lors, scavoir icelle dame à cause de la malladye dont peu après, Dieu la retira de ce monde, et led. seigneur comte pour estre fort pressé d'aller en lad. charge. A quoy, desirant pourveoir et remedier pour l'avenir ilz se sont desistez et departyz, desistent et departent par ces presentes, tant pour eulx que leurs successeurs de toutes les clauses enoncées aud. contract concemant le temps auquel les prestres de lad. mission doibvent travailer ez villaiges pour l'instruction spirituelle du pauvre peuple et autres choses qui regardent purement leur maniere de vie, retraicte et deportemens particuliers, se contentant lesd. seigneurs que lesd. prestres satisfacent aux clauses fondamentalles de lad. fondation, scavoir est qu'ilz s'addonnent purement ad salut dud. pauvre peuple de la campaigne, que de cinq ans en cinq ans, ilz aillent par les terres desd. seigneurs et dame y faire les fonctions de leur institut et prennent soing en tant qu'à eulx sera, du salut (les pauvres criminelz condannez a la peyne desd. galleres remettant lesd. seigneurs toutes les autres clauses contenues aud. contract de fondation, mesmes ce qui touche l'election i des superieurs, vaccation advenant aux reglemens ou constitutions qui en seront faictes et dressées par me Vincent de Paul prestre licencié en droict canon, superieur dud. oeuvre auquel icelluy seigneur a pour ce regard pleine et entiere confiance, ayant de longue main cognu sa prudence, capacité, discretion, zele et pieté à la gloire de Dieu et salut du prochain. Lesquelz reglemens et constitutions, qui seront ainsy faictz par led. sieur de Paul, sup,erieur, lesd. seigneurs esd. homs ont en tant que besoin seroit dez à present comme pour lors vallidées autotorisées et approuvees, vallident, authentifient et approuvent par cesd. presentes, tant pour eulx que leursd. successeurs, voullans qu'ilz sortent leur plein et entier effect, car renonc,ans etc., ordonnans etc. Faict et passé, scavoir par led. sieur comte en la maison de l'Oratoire et par led sieur general en son hostel L'an mil six cens vingt sept, le dixseptiesme jour d'apvril, après-midy et ont signé

